
SBM PERKASA KUALITI PENGAJARAN DAN PEMBELAJARAN MELALUI BENGKEL P&P A261

UUM ONLINE: Pusat Pengajian Pengurusan Perniagaan (SBM), Universiti Utara Malaysia (UUM) telah menganjurkan Bengkel
Pengajaran dan Pembelajaran (P&P) yang melibatkan ahli akademik SBM sebagai usaha memperkukuhkan kualiti pengajaran dan
pembelajaran serta memantapkan amalan akademik.

Bengkel yang diadakan pada 8 September 2026 turut menjadi platform bagi warga akademik berkongsi pengetahuan, bertukar
pandangan dan berkongsi amalan baik dalam pengajaran dan pembelajaran.

Antara agenda utama bengkel ialah Pembentangan Laporan Penambahbaikan Kualiti Berterusan (CQl) Semester A252 oleh Pengerusi
Program Prasiswazah (UG) dan Pascasiswazah (PG).

Pembentangan tersebut memberi tumpuan kepada penilaian pelaksanaan penambahbaikan kualiti akademik serta perbincangan
berkaitan pengajaran dan pembelajaran bagi memastikan penambahbaikan program dilaksanakan secara berterusan dan sistematik.

Timbalan Dekan (Akademik dan Antarabangsa) SBM, Prof. Madya Dr. Shamsul Huda Abd. Rani telah menzahirkan penghargaan
terhadap penglibatan aktif ahli akademik SBM dalam menjayakan bengkel tersebut, khususnya melalui perkongsian amalan baik dalam
pengajaran dan pembelajaran.

“Perkongsian amalan baik dalam kalangan ahli akademik amat penting bagi memperkukuhkan kualiti pengajaran dan pembelajaran.

“Saya berharap agar budaya perkongsian ilmu dan kolaborasi ini dapat diteruskan secara berterusan demi manfaat warga akademik
dan pelajar,” katanya.

Penglibatan aktif ahli akademik SBM dalam bengkel ini mencerminkan komitmen warga akademik untuk saling berkongsi pengalaman,
memperkayakan pendekatan pengajaran serta menyokong usaha penambahbaikan kualiti akademik secara berterusan.



Penganjuran bengkel ini turut memperkukuhkan budaya kualiti dan kecemerlangan akademik di SBM, selaras dengan usaha UUM
dalam memastikan penyampaian pendidikan tinggi yang berkualiti serta memenuhi keperluan pelajar.

